Nafarroako Parlamentuko Mahaiak, 2014ko maiatzaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak aurkeztutako galdera, N-121-A errepidean (Iruña-Behobia) lizitazioara atera den Belateko eta Almandozko tunelak bikoizteko aukeren azterlanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko maiatzaren 6an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan xedatuaren babesean, ondoko galdera egin du, Nafarroako Gobernuak idatziz erantzun dezan:

Nafarroako Gobernuaren kontratazio-atariak lizitaziora atera du honako lan hau: “N-121-A errepidean (Iruña-Behobia) Belateko eta Almandozko tunelak bikoizteko aukeren azterlana”.

Azterlanaren xedea da zehaztea “N-121-A errepidean Belateko eta Almandozko tunelak bikoizteko trazadura-aukera teknikoki bideragarriak, bi tunelen arteko errepide-tartearen bikoizketa, bai eta egungo galtzada eta bikoiztutako galtzada berria tartearen hasieran eta amaieran konektatzeko egin beharreko trazadura-tarteak ere”.

Azterlan hori dela-eta hauxe jakin nahi dut:

–N-121-A errepideko zein kilometro-puntutan dauden Belateko eta Almandozko tunelak.

– Azterlan horretan sartutako N-121-A errepidearen tarte horrek zer kilometro-puntu hartzen dituen.

Iruñean, 2014ko apirilaren 29an

Foru parlamentaria: Eloy Villanueva Cruz

